PANGLIMA SERI PELANGI

Matahari diufuk Timur,

Cahaya terang membelah bumi,

Adat Panglima berbudi Luhur,

Pada Agama kasih bersemi.

Cahaya terang membelah bumi,

Menikmati Qalam nur Ilahi,

Pada Agama kasih bersemi,

Hukum Agama taat patuhi.

Menikmati Qalam nur Ilahi,

Seperdua malam memperhamba diri,

Mencari diri di dalam sepi,

Hati sepi terungkai rindu Ilahi,

Mimpi menyentuh Qalbu ini,

Memeluk erat tak mahu lepas pergi,
Kehangatan, Ketenangan, Kelazatan malam ini,

Menyingkap tabir rahsia suci,

Kusebut nama berulangkali,

Kubelai mesra melodi nama ini,

Hatiku dah pasrah Ya Rabbi,

Kutanam dan kusiram Tauhid ini,
Allah, Allah, Allah .... Ya Rabbi,

Allah, Allah, Allah .... Ya Rabbi,

Sejuk  sendi sampai ke pagi,

Linangan airmata menyapu pipi,

Aku kenal DIA .. kenal diri ini,

Rasa memeluk tak mahu lepas pergi,

Hancur luluh daging, urat, darah ini,
AKUpun tiada lagi ... sunyi ..
Hilanglah segala penantian sepi,

Terbongkar Sifat dan Afaal Hakiki,

Menjelmalah Panglima Sejati,
Yang berdiri tegak di Subuh hari,

Akulah Panglima Seri Pelangi.

Menikmati Qalam nur dari Ilahi,

Seperdua malam memperhamba diri,

Mencari diri di dalam sepi,

Hati sepi terungkai rindu Ilahi,

Mimpi menyentuh Qalbu ini,

Memeluk erat tak mahu lepas pergi,
Kehangatan, Ketenangan, Kelazatan malam ini,

Menyingkap tabir rahsia suci,

Kusebut nama berulangkali,

Kubelai mesra melodi nama ini,

Hatiku dah pasrah Ya Rabbi,

Kutanam dan kusiram Tauhid ini,
Allah, Allah, Allah .... Ya Rabbi,

Allah, Allah, Allah .... Ya Rabbi,

Sejuk  sendi sampai ke pagi,

Linangan airmata menyapu pipi,

Aku kenal DIA .. kenal diri ini,

Rasa memeluk tak mahu kulepas lagi,

Hancur luluh daging, urat, darah ini,

AKUpun tiada lagi ... sunyi ... ,

Hilanglah segala penantian sepi,

Terbongkar Sifat dan Afaal Hakiki,

Menjelmalah Panglima Sejati,
Yang berdiri tegak di Subuh hari,

Akulah Panglima Seri Pelangi.
Yang berdiri tegak di Subuh hari,

Akulah Panglima Seri Pelangi.

Akulah Panglima Seri Pelangi.

-Nukilan Guru Utama PSSGPUM.

SAHABAT SEGURU

Gagahnya Mahameru Tanda  mercu,

Bukit Siguntang Sejarah terdahulu,

Mari sama-sama  kita menyeru,

Sahabat Seguru ayuh kita bersatu.

Biar sejuta teriak gempa bahana,

Hati pahlawan tiada padam bercahaya,

Sahabat Seguru Genggamlah bicara,

Bersatu luhur jiwa dan raga,

Berpecah kita pasti tiada,

Dicubit paha kiri paha kanan terasa juga,

Pahlawan berlagu di Gunung Tahan,

Harimau Singa mengaum di Rimba,

Semangat kami seguru tiada Alahan,

Biar Api digenggam menjadi Bara,

Keyakinan kami bersama perguruan,
Perlindungan Allah mengatasi bicara,

Jalan ilmu Guru tunjukkan,

Pedoman agama amal sentiasa,
Bersatulah rakan dan taulan,

Berjuang kita Seguru Seagama,

Redha Allah kita dambakan.

Bersatulah rakan dan taulan,

Berjuang kita Seguru Seagama,

Redha Allah kita dambakan.

Biar sejuta teriak gempa bahana,

Hati pahlawan tiada padam bercahaya,

Sahabat Seguru Genggamlah bicara,

Bersatu luhur jiwa dan raga,

Berpecah kita pasti tiada,

Dicubit paha kiri paha kanan terasa juga,
Hahaha...Hahaha...

-Nukilan Guru Utama PSSGPUM.

KAMI WARIS PUSAKA MELAYU
Kami waris pendekar Melayu

Setia ikat janji dipadu

Menuntut ilmu tiada jemu

Membersih diri dan qalbu

Hati Berani Gayongan purba dahulu

Setia ikat janji dipadu

Pada Lahir dan Bathin kami

Membersih diri dan Qalbu

Bangkit semangat pahlawan gagah berani

Menerokai khazanah dulu-dulu

Bersama sahabat bermuafakat kami
Tiada Khianat tiada melulu

Akal budi jiwa kami

Rumpun Melayu kamilah bersatu

Menegak warisan budaya suci

Kami ini pahlawan Melayu

Agama Islam agama kami

Setia janji menjaga pusaka Melayu

Menjaga adat dan agama kami

Gayong Berpusaka Tuah Melayu

Asal Budaya Moyang kami

Qalbu yang bersih sucikan amarah

Akal Fikir pelita hati

Tiada kami mudah mengalah

Kepada Allah kami pohon diberkati

Ikhlas Diri perjuangan tidak goyah

Safaat Nabi Perlindungan Allah Rahmati

Setia ikat janji dipadu

Pada Lahir dan Bathin kami

Membersih diri dan Qalbu

Bangkit semangat pahlawan gagah berani

Menerokai khazanah dulu-dulu

Bersama sahabat bermuafakat kami

Tiada Khianat tiada melulu

Akal budi jiwa kami

Rumpun Melayu kamilah bersatu

Menegak warisan budaya suci

Kami ini pahlawan Melayu

Agama Islam agama kami

Setia janji menjaga pusaka Melayu

Menjaga adat dan agama kami

Gayong Berpusaka Tuah Melayu

Asal Budaya Moyang kami

Kami Pewaris Pusaka Dahulu.

Kamilah Pewaris Berpusaka

Hidup Beradap Tiadalah  bermuka-muka

Ilmu Gayong Khazanah bangsa

Pintulah Gayong Makrifat Ulama

Pada Guru Kami Tetap Bersama

Berjuang kami Berjuang semua

Perguruan ini Hak Kita Bersama

Hak Kami Semua.....

Hak Kami Semua.....

Nukilan: Al- Faqir Guru Utama PPSSGPUM. 
